
ТАҚРИЗИ РОҲБАРИ ИЛМӢ

ба диссертатсияи номзадии Шафиев Бахтиёр Зиёратшоевич дар мавзуи 
«Ташаккули механизми бозори қарзҳои ипотека дар шароити муосир (дар 
мисоли Ҷумҳурии Тоҷикистон)», аз рӯи ихтисоси 08.00.07 - молия, 
муомилоти пул ва қарз.

Қарзҳои ипотекӣ яке аз сарчашмаҳои даромаднокии ташкилотҳои 
қарзӣ ба ҳисоб рафта, инчунин дар рушду нумуи сатҳи иҷтимоиёт ва 
иқтисодиёти ҳар як сокини мамлакат нақши бориз дорад. Ипотека ин 
гарави амволи ғайриманқул, барои таъмини уҳдадориҳо дар назди 
қарздиҳанда мебошад. Қарзгиранда қарзро барои харидан, таъмиру 
сохтмони амволи ғайриманқул мегирад, инчунин, дар таҷрибаи 
байналхалқӣ дар соҳаи кишоварзӣ ин намуди қарз бо мақсади 
васеъкунии заминҳои корӣ истифода мегардад. Иҷро намудани 
ухдадориҳоро дар назди қарздиҳанда, гарав таъмин менамояд. Қайд 
кардан зарур аст, ки барои харидорӣ намудан ва ё ба гарав гузоштан на 
танҳо манзил, балки дигар амволи ғайриманқул низ мумкин аст.

Бинобар ин, мавзуи кори диссертатсионӣ муҳим арзёбӣ гардида, 
бурдани таҳқиқот дар ин самт зарурати воқеӣ дорад.

Шафиев Бахтиёр Зиёратшоевич солҳои 2003-2008 Донишгоҳи 
давлатии омӯзгории Тоҷикистон ба номи Садриддин Айни-ро бо 
ихтисоси “Менеҷмент” хатм кардааст.

Номбурда, аз соли 2008 сар карда, дар соҳаҳои гуногуни хоҷагии 
халқи кишвар кору фаъолият намудааст. Аз моҳи октябри соли 2013 дар 
Донишгоҳи давлатии Кӯлоб ба номи Абуабдуллоҳи Рӯдакӣ ба ҳайси 
ассистенти кафедраи менеҷмент ба кор шуруъ намуда, солҳои 2013-2017 
ҷонишини декани факултети молиявию иқтисодӣ оид ба таълим, аз 
19.05.2017 то 01.09.2017 мутахассиси раёсати таълим, аз 01.09.2017 то 
08.11.2018 мутахассиси шуъбаи идоракунии сифати таҳсилот дар ДДК, аз 
08.11.2018 то 10.08.2020 мутахассиси маркази бақайдгири ва ИНКТ-и 
ДДК, аз 10.08.2020 то 25.08.2022 муовини деканҳоид ба таълим дар 
факултети физика ва математика кору фаъолият кардааст. Ҳамзамон 
тибқи фармоиши ректори ДДК ба номи А. Рӯдаки ӯ аз 29.04.2015 
унвонҷӯи кафедраи молия ва қарз маҳсуб меёбад.

Ба ӯ шаҳодатнома оид ба супоридани имтиҳонҳои номзадӣ аз фанни 
“Таърих ва фалсафаи илм” (2020) ва “Забони англисӣ” (2021) аз ҷониби 
Донишгоҳи давлатии Кӯлоб ба номи А. Рӯдакӣ дода шудааст.



Таҳқиқоти илмии унвонҷӯ Шафиев Бахтиёр Зиёратшоевич дар 
доираи диссертатсияи номзадӣ анҷом ёфта, аз муқаддима, се боб, хулоса, 
рӯйхати адабиёти истифодашуда иборат аст. Диссертатсия дар 159 
саҳифаи матни чопии компютерӣ навишта шудааст.

Дар муқаддима муҳиммияти мавзуи таҳқиқот асоснок ва тавсиф 
шуда, мақсаду вазифаҳо, объект ва предмети таҳқиқот муайян гардида, 
навгониҳои илмӣ ва аҳамияти амалии натиҷаҳои бадастоварда мухтасар 
шарҳ дода шудааст.

Боби якум «Асосҳои назариявӣ-методологии қарзҳои ипотекӣ дар 
шароити иқтисоди бозоргонӣ» номгузорӣ гардида, дар он таҳқиқи 
назарияҳои илмӣ, моҳият ва хусусиятҳои қарзҳои ипотекӣ дар шароити 
иқтисоди бозоргонӣ, методологияи гурӯҳбандии бозори қарзҳои ипотека 
ва алоқамандии он ба иқтисодиёт ва омӯзиши таҷрибаи хориҷии 
ташаккули бозори қарзҳои ипотека дар шароити муосир мавриди 
баррасӣ ва натиҷагирӣ қарор гирифтааст.

Боби дуюм «Арзёбии вазъи бозори қарзҳои ипотека дар Ҷумҳурии 
Тоҷикистон» номгузорӣ гардида, дар он мушкилоти дарёфти манзили 
истиқоматӣ ва зарурати истифодаи қарзҳои ипотека дар Ҷумҳурии 
Тоҷикистон, таҳлили вазъи бозори қарзҳои ипотека дар Ҷумҳурии 
Тоҷикистон ва баҳодиҳии инфрасохтори бозори қарзҳои ипотекӣ дар 
Ҷумҳурии Тоҷикистон таҳлилу баҳогузорӣ гардидааст.

Боби сеюм «Самтҳои асосии ташаккули механизми бозори қарзҳои 
ипотека дар Ҷумҳурии Тоҷикистон» номгузорӣ гардида, дар он 
механизми танзими давлатии ташаккули бозори қарзҳои ипотека дар 
Ҷумҳурии Тоҷикистон, ҳавасмандии рафтори ташкилотҳои қарзии 
молиявӣ дар шароити рақобати бозори қарзҳои ипотека дар Ҷумҳурии 
Тоҷикистон ва воситаҳои ташаккули бозори қарзҳои ипотека дар 
Ҷумҳурии Тоҷикистон мавриди таҳқиқ қарор гирифтаанд.

Дар хулоса ва пешниҳодҳо натиҷаҳои асосии таҳқиқоти 
диссертатсияи номзадӣ ҷамъбаст гардидаанд. Рӯйхати адабиёт 172 
номгӯи адабиёти истифодашударо дарбар гирифтааст.

Диссертант дар кори илмии худ ба маврид қайд намудааст, ки 
қарзҳои ипотеки механизми институтсионалие мебошанд, ки ба рушди 
бахши воқеии иқтисод нигаронида шудаанд. Он муносибати байни 
захираҳои пулии аҳолӣ, бонкҳо ва корхонаҳои комплекси сохтмонро 
таъмин намуда, маблағҳоро ба бахши воқеии иқтисод равона мекунад. 
Ипотека имкон медиҳад, ки барои дастгирӣ ва рушди истеҳсолоти моддӣ 
маблағҳои иловагӣ ҷалб гарданд. Таъсири бозори ипотека ба сектори 



воқеии иқтисод аз ҳисоби маҷмуи муносибатҳои иқтисодӣ, ки амалҳои 
субъектҳои асосии бозори ипотекаро ба миён меоранд, сурат мегирад.

Шафиев Б. 3. аз рӯйи мавзуи диссертатсияи номзадӣ 10 мақолаи 
илмӣ, ки 4,1 ҷузъи чопиро ташкил медиҳанд, нашр намудааст. Аз ҷумлаи 
онҳо 3 мақолаи илмӣ дар маҷаллаҳои илмие, ки шомили феҳристи 
Комиссияи олии аттестатсионии назди Президенти Ҷумҳурии 
Тоҷикистон ҳастанд, ба чоп расидаанд.

Метавон гуфт, ки диссертатсияи Шафиев Бахтиёр Зиёратшоевич 
дар мавзуи «Ташаккули механизми бозори қарзҳои ипотека дар шароити 
муосир (дар мисоли Ҷумҳурии Тоҷикистон)», ки барои дарёфти дараҷаи 
илмии номзади илмҳои иқтисодӣ пешниҳод шудааст, бо шиносномаи 
ихтисоси аз рӯи ихтисоси 08.00.07 - молия, муомилоти пул ва қарз, ки аз 
тарафи КОА-и назди Президенти Ҷумҳурии Тоҷикистон тасдиқ шудааст, 
мутобиқат мекунад.

Ман ҳамчун роҳбари илмӣ диссертатсияи Шафиев Бахтиёр 
Зиёратшоевичро кори анҷомёфта ҳисобида, барои ҳимоя тавсия 
менамоям.

Тақризи роҳбари илми:

Нурализода А.Н.

номзади илмҳои иқтисодӣ, дотсент, декани 
факултети молия ва қарзи Донишгоҳи давлати 
молия ва иқтисоди Тоҷикистон

Имзои Нурализода Амрулло Назруллоро тасдиқ мекунам.

